 

 “Санариптик дүйнөдө адамдардын байланышы эмне үчүн маанилүү экендиги жөнүндө досуңузга кат жазыңыз”  деген темада жаштар арасында 55-эл аралык эпистолярдык жанрдагы дилбаяндар сынагын уюштуруу жана өткөрүү жөнүндө ЖОБО

0. Максаты: 
Жыл сайын Бүткүл дүйнөлүк почта уюмунун демилгеси менен өткөрүлүүчү эпистолярдык жанрдагы дилбаяндар сынагынын максаты балдарга жана жаштарга багытталган:    
· каттарды жазуу менен сабаттуулугун жогорулатуу;
· өз максаттарын иштеп чыгуу жана билдирүү жөндөмүн өрчүтүү;
· оюн көркөмдөп билдирүүгө көмөктөшүү;
· алардын чыгармачылык жөндөмдүүлүктөрүн чыгаруу;
· республиканын айылдык, райондук жана шаардык мектептердеги жаштардын көпчүлүгүн камтуу.

 Досуна кат жазуу аркылуу балдар өз ара мамилелери жөнүндө ой жүгүртүүгө жана жөнөкөй баарлашуу аракеттери эмпатияны, боорукердикти жана түшүнүүнү кантип өнүктүрөрүн изилдөөгө үндөйт. Жаштар өз сөздөрү менен чыныгы жашоодо да, тез өнүгүп жаткан санариптик чөйрөдө да достукту кантип бекемдөө, байланышта болуу жана адамдык карым-катнаштарды чыңдоо боюнча идеяларын бөлүшө алышат. 
Ошондой эле алар барган сайын санариптешкен заманда адамдык байланыштар эмне үчүн маанилүү экенин ойлонуп, бул ой жүгүртүүлөрүн досуна жазган катында баяндап бере алышат.
1. Катышуу: 
Сынакка 9 жаштан 15 жашка чейинки (15 жашты кошо эсептегенде)  жаштар катыша алат.  Сынакка катышуучулардын каттары заказдык жол менен стандарттык, атайын  “Международный конкурс ВПС” деген белгиси бар конверттерде почта байланыш бөлүмдөрү аркылуу “Кыргыз почтасы”  ачык акционердик коомунун тийиштүү филиалдарынын, Бишкек шаарындагы байланыш бөлүмдөрүн иштетүү боюнча башкармалыгынын дарегине сынактын катышуучусунун толук аты-жөнүн, жашаган дарегин, мектептин атын жана номерин, уюлдук телефондун номерин көрсөтүү менен жөнөтүлүшү керек.  
Бүткүл дүйнөлүк почта уюмунун Эл аралык бюросу түздөн-түз окуу жайлардан же айрым жактардан келген дилбаяндарды кабыл албайт.  


1. Сынакты уюштуруу:
“Кыргыз почтасы” ачык акционердик коомунун бардык филиалдары, Бишкек шаарындагы байланыш бөлүмдөрүн иштетүү боюнча башкармалыгы   Кыргыз Республикасынын Агартуу министрлигинин райондук жана шаардык билим берүү бөлүмдөрү менен биргеликте айылдык мектептердин өзүнүн жерлеринде сынактын өтүүсүн уюштурат.
 Дилбаян кыргыз, орус тилдеринде жазылса болот, каттын формасында үч негизги талаптарды сактоо керек жана төмөнкү критерийлердин негизинде бааланат: 
а)  каттын сол тарабынын өйдө жагында жазган күндүн датасын көрсөтүү;     б) саламдашуу (киришүү бөлүгү), негизги бөлүк.  в)  жыйынтык жана колу,
· дилбаяндын тактыгын жана түзүмүн сактоо;
· берилген темага жооп берүүсү;
· чыгармачылык менен мамиле кылуу;  
· сүрөттөрдү кошууга уруксат берилет; 
· иш кол менен жазылышы керек (компютерде эмес);
· жасалма интелектти колдонууга тыюу салынат;
· сөздөрдүн саны 800 сөздөн ашпоого тийиш.

1. Райондук жана шаардык деңгээлде сынактын байгелүү  (сыйлоо) фонду төмөнкүнү түзөт:

0. 1-орун – белегинин өлчөмү –  2000 сом;
0. 2-орун – белегинин өлчөмү – 1500 сом;
0. 3-орун – белегинин өлчөмү – 1000 сом;
0. Кызыктыруучу байгелер 3 катышуучуга,  белегинин өлчөмү 500 сомдон. 

Республикалык деңгээлдеги байгелик фонду:

0. 1-орун – ноутбук;
0. 2-орун – планшет;
0. 3-орун – уюлдук телефон;
0. Кызыктыруучу байгелер 5 катышуучуга,  белегинин өлчөмү 1000 сомдон жана 10 катышуучуга 500 сомдон.

1. Сынактын  жыйынтыгын чыгаруу:
5.1. Сынак эки этапта өткөрүлөт: 
5.1.1. I - этап “Кыргыз почтасы” ачык акционердик коомунун райондук, шаардык (айылдык мектептерди кошкондо) филиалдарынын, Бишкек шаарындагы байланыш бөлүмдөрүн иштетүү боюнча башкармалыгынын  деңгээлинде. 
5.1.2.	Айылдык, райондук жана шаардык мектептердин сынактын катышуучуларынан “Кыргыз почтасы” ачык акционердик коомунун тийиштүү    филиалдарынын жана Бишкек шаарындагы байланыш бөлүмдөрүн иштетүү боюнча башкармалыгынын дарегине заказдык каттар 2026-жылдын 10-апрелине чейин  кабыл алынат. 10-апрелден кийин келген каттар (байланыш бөлүмүнүн календарлык штемпелине ылайык)  каралбайт.
5.1.3. Калыстар тобунун мүчөлөрү “Кыргыз почтасы” ачык акционердик коомунун филиалдарынын, Бишкек шаарындагы байланыш бөлүмдөрүн иштетүү боюнча башкармалыгынын жана Кыргыз Республикасынын Агартуу министрлигинин райондук, шаардык билим берүү бөлүмдөрүнүн өкүлдөрү менен биргеликте сынактын Жобосуна ылайык райондук жана шаардык деңгээлде үч эң жакшы дилбаянды тандашат (биринчи, экинчи, үчүнчү орун), ошондой эле 3  өзгөчө айырмаланган  дилбаяндарды  кызыктыруучу байге менен сыйлоого тандашат.   
5.1.4.	Каттарды кароо, жыйынтыктарды чыгаруу жана 1-3-орунга  жеңүүчүлөрдүн каттарын тандоо, ошондой эле 3 катка чейин кызыктыруучу байгелерди алган каттар “Кыргыз почтасы” ачык акционердик коомуна 2026-жылдын 18-апрелине чейин жиберилиши керек.  
5.2. II - этап Республикалык деңгээлдеги сынактын жыйынтыгын I-этапта тандалган каттарды эске алуу менен 2026-жылдын 30-апрелине чейин чыгаруу. 
5.2.1. II - этапта калыстар тобунун мүчөлөрү “Кыргыз почтасы” ачык акционердик коомунун жана Кыргыз Республикасынын Агартуу министрлигинин  өкүлдөрү менен биргеликте сынактын Жобосуна ылайык республикалык деңгээлдеги үч мыкты дилбаянды (биринчи, экинчи, үчүнчү орун) тандашат жана ошондой эле кызыктыруучу байге менен сыйлоо үчүн өзгөчө айырмаланган дилбаяндарды тандашат.      
5.2.2. Республикалык деңгээлде биринчи орунду ээлеген катышуучунун дилбаянын “Кыргыз почтасы” ачык акционердик коомунун Бүткүл дүйнөлүк почта уюмунун Эл аралык бюросуна бардык керектүү документтери менен коштоп, дүйнөлүк масштабдагы сынакка катышуу үчүн 2026-жылдын                     5-майынан кеч эмес жөнөтөт.   
5.2.3. Биринчи этаптагы жеңүүчүлөргө байгелерин мектептерде, окуучулардын, “Кыргыз почтасы” ачык акционердик коомунун, жергиликтүү өз алдынча башкаруу, Кыргыз Республикасынын Агартуу министрлигинин райондук жана шаардык билим берүү бөлүмдөрүнүн өкүлдөрүнүн катышуусу менен массалык маалымат каражаттары, социалдык тармактар аркылуу чагылдыруу менен салтанаттуу тапшыруу мүмкүн болушунча Кыргыз Республикасынын Байланыш күнүнө карата 2026-жылдын 7-майына чейин же акыркы коңгуроодо 25-майында өтүүсү керек.
5.2.4  Экинчи этаптагы жеңүүчүлөргө байгелерин “Кыргыз почтасы” ачык акционердик коомунун 9-октябрь Бүткүл дүйнөлүк почта күнүнө  карата өткөрүлгөн салтанат аземинде, Кыргыз Республикасынын Агартуу министрлигинин өкүлдөрүнүн катышуусу менен массалык маалымат каражаттары, социалдык тармактар аркылуу чагылдыруу менен салтанаттуу тапшыруу  өтүүсү керек.

6. Дүйнөлүк масштабдагы сыйлыктар:
Эл аралык сынактын үч жеңүүчүсү медаль алышат (биринчи орунга алтын медаль, экинчи орунга – күмүш медаль, үчүнчү орунга – коло медаль),  грамоталарды, ошондой эле башка Бүткүл дүйнөлүк почта уюмунун Эл аралык бюросу менен берилүүчү байгелер.
Алтын медаль менен сыйланган жеңүүчү ошондой эле Бүткүл дүйнөлүк почта уюмунун Эл аралык бюросунун байгесин алуу үчүн Берн (Швейцария) шаарына бекер барып келүүсү менен сыйланат.  
Кызыктыруучу байгеге ээ болгон катышуучулар ошондой эле грамоталар жана Бүткүл дүйнөлүк почта уюмунун Эл аралык бюросунун  берген байгелери менен сыйланат.
Бүткүл дүйнөлүк почта уюмунун Эл аралык бюросу жеңүүчүлөргө, алардын мамлекетине жана жалпы эпистолярдык жанрдагы сынакка  коомдун көңүлүн буруу үчүн бул иш чараны прессада чагылдырууну уюштурат. 

7. Эл аралык эпистолярдык жанрдагы дилбаяндар сынагын  чагылдыруу:
 Сынактын өтүүсү жөнүндө маалыматтар “Кут Билим” гезитинде,  “Кыргыз почтасы” ачык акционердик коомунун, Кыргыз Республикасынын Агартуу министрлигинин сайттарында, ошондой эле социалдык тармактарда жарыяланып турат. 

